
శ్రీకాశీఖండము











	వ.	
ఆయస్థిపేటికయు లోహిండియుఁ దండులంబులుఁ గంబళంబులుం దగినసంబడంబును వహించి యొక్కరుండునుం దెరువుతోడునం బెక్కుదేశంబులు గడచి హవిష్యాశనుండును, స్థండిలశయనుండును నైషథపరిశ్రాంతి నభిఘాతజ్వరంబు సోఁకిన లెక్క సేయక తఱిమి నడచి మార్గమధ్యంబున నొక్కి వేఁటపల్లె నొక్కయాటవికునికిన్ భృతి యిచ్చి మూటమోపించుకొని యెట్టకేలకుం గాశీపట్టణంబు చేరి.

	క.	
ఆనందవనమునం దొక

వానెవణిజునింట నుండి వైశ్యుండు పదా

ర్థనయనార్థము వోయెం

దా నొక్కఁడు హట్టమునకుఁ దదవసరమునన్.

	వ.	
మూటలో దామ్రసంపుటకంబున ధనం బున్నయది యని చెంచు వంచనాపరుం డై బొక్కసం బెత్తుకొని తప్పుతెరువునందన(గాఁ) పల్లెకుం బోయె. ఇటఁ గోమటియును.

	ఉ.	
అంగడినుండి బియ్యము పదార్థములుం గొని వచ్చి దప్పి మై

నంగము దూల నుహ్హనుచు నల్లన కోమటిసెట్టి మందిర

ప్రాంగణసీమవేదిపయిఁ బందిరినీడను విశ్రమించి పి

ల్చెంగటముం బ్రసేవమును జెచ్చెరఁ దెమ్మనె బంటు మ్లేచ్ఛునిన్.

	క.	
విలిచి ప్రతివచన మొదవమిఁ

గళవళమున నిల్లు సొచ్చి కాననచరు న

న్నెలవునఁ గానక వైశ్యుఁడు

నలుమూలలు వెదకి నెమ్మనము దలఁ కొందన్.

	తే.	
అస్థిగర్భితతామ్రపేట్యన్విత మగు

బొక్కసము నెత్తికొని పోయె బోయ యనుచు

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 31 ఆగస్టు 2020న 01:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

